
1. Introduzzjoni 

1.1. Skont l-Artikolu 16 tar-Regolament (UE) Nru 1094/2010 tal-Parlament Ewropew 

u tal-Kunsill (minn hawn 'il quddiem ir-Regolament dwar l-EIOPA)1, l-EIOPA 

qiegħda toħroġ Linji gwida dwar kif għandhom jiġu ddeterminati l-ishma tas-

suq għal rapportar regolari limitat kif stipulat fl-Artikolu 35(11) tad-

Direttiva 2009/138/KE tal-Parlament Ewropew u tal-Kunsill (minn hawn 'il 

quddiem id-Direttiva Solvibbiltà II)2. 

1.2. L-għan ta' dawn il-Linji gwida huwa li jispeċifikaw il-metodi li għandhom 

jintużaw meta jkunu qegħdin jiġu ddeterminati l-ishma tas-suq stipulati fl-

Artikolu 35(6) u (7) u l-Artikolu 254 tad-Direttiva Solvibbiltà II. 

1.3. Dawn il-Linji gwida jiddefinixxu l-ishma tas-suq li jikkorrispondu għal 100% tas-

swieq li kull awtorità nazzjonali kompetenti tissorvelja skont id-Direttiva 

Solvibbiltà II. 

1.4. Sabiex jiġi kkalkolat is-sehem mis-suq, jitqies it-tip ta' negozju, jiġifieri negozju 

tal-ħajja u mhux tal-ħajja, aktar milli l-awtorizzazzjoni mogħtija lill-impriżi, 

jiġifieri awtorizzazzjoni ta' assigurazzjoni tal-ħajja jew awtorizzazzjoni ta' 

assigurazzjoni mhux tal-ħajja.  

1.5. Is-sitwazzjoni speċifika tal-impriżi komposti u tas-suq tar-riassigurazzjoni ġiet 

ikkunsidrata minħabba l-kumplessità potenzjali tal-profil tar-riskju. L-EIOPA 

tikkunsidra li dan għandu jiġi indirizzat meta jkunu qegħdin jiġu kkunsidrati l-

kriterji ddefiniti fl-Artikolu 35(8) tad-Direttiva Solvibbiltà II. 

1.6. Fl-Istati Membri fejn hemm volum għoli ta' negozju ta' riassigurazzjoni, l-

inklużjoni ta' negozju bħal dan fis-sehem tas-suq tista' twassal għal 

eżenzjonijiet differenti milli kieku jiġu kkunsidrati erba' ishma tas-suq differenti, 

tnejn għan-negozju dirett (tal-ħajja u mhux tal-ħajja) u tnejn għar-

riassigurazzjoni (tal-ħajja u mhux tal-ħajja). Madankollu, billi l-awtoritajiet 

nazzjonali kompetenti għandhom japplikaw l-Artikolu 35(8) tad-Direttiva 

Solvibbiltà II, huwa aktar probabbli li jinstabu aktar sitwazzjonijiet ta' kumpaniji 

li jkollhom jirrapportaw minħabba d-distorzjoni tal-inklużjoni tan-negozju ta' 

riassigurazzjoni fl-ishma tas-suq. 

1.7. In-negozju mwettaq mill-impriżi tal-assigurazzjoni u r-riassigurazzjoni permezz 

tal-fergħat tagħhom (KEE u mhux tal-KEE) u bil-libertà li jipprovdu s-servizzi 

għandu jiġi kkunsidrat fl-ishma tas-swieq rilevanti tal-pajjiż fejn tinstab l-

impriża. 

1.8. L-impriżi tal-assigurazzjoni u r-riassigurazzjoni eżentati għandhom ikunu konxji 

li jista' jkun li jkollhom jirrapportaw fil-futur minħabba bidliet fl-ishma tas-suq 

                                       
1 Ir-Regolament (UE) Nru 1094/2010 tal-Parlament Ewropew u tal-Kunsill tal-24 ta’ Novembru 2010 li 

jistabbilixxi Awtorità Superviżorja Ewropea (Awtorità Ewropea tal-Assigurazzjoni u l-Pensjonijiet tax-

Xogħol) u li jemenda d-Deċiżjoni Nru 716/2009/KE u li jħassar id-Deċiżjoni tal-Kummissjoni 
2009/79/KE, ĠU L 331, 15.12.2010, p. 48) 

2 Id-Direttiva 2009/138/KE tal-Parlament Ewropew u tal-Kunsill tal-25 ta’ Novembru 2009 dwar il-bidu u 
l-eżerċizzju tan-negozju tal-assigurazzjoni u tar-riassigurazzjoni (Solvibbiltà II), ĠU L 335, 17.12.2009, 
p. 1) 

ikkalkolati mill-ġdid kull sena anki jekk id-daqs tan-negozju tagħhom jibqa’ l-

istess. 

1.9. Dawn il-Linji gwida huma indirizzati lill-awtoritajiet nazzjonali kompetenti skont 

id-Direttiva Solvibbiltà II. 

1.10. Il-Linji gwida għandhom japplikaw mill-1 ta’ Jannar 2016. 

1.11. Jekk ma jkunux definiti f’dawn il-Linji gwida, it-termini jkollhom it-tifsira 

definita fl-atti legali msemmijin fl-introduzzjoni. 

Linja gwida 1- Kamp ta’ applikazzjoni tas-suq 

1.12. L-awtoritajiet nazzjonali kompetenti għandhom jiżguraw li s-sehem tas-suq: 

a) jinkludi n-negozju sottoskritt mill-impriżi tal-assigurazzjoni u r-riassigurazzjoni 

kollha li huma stabbiliti skont l-Artikolu 2 tad-Direttiva Solvibbiltà II; 

b) ma jinkludix in-negozju sottoskritt mill-impriżi tal-assigurazzjoni u r-

riassigurazzjoni li jissodisfaw il-kriterji li huma stabbiliti fl-Artikolu 4 tad-

Direttiva Solvibbiltà II. 

Linja gwida 2 – Kalkoli tas-Suq tal-Ħajja 

1.13. L-awtoritajiet nazzjonali kompetenti għandhom jiżguraw li s-suq tal-

assigurazzjoni u r-riassigurazzjoni tal-ħajja jkun iddeterminat annwalment bl-

aggregazzjoni tal-ammont ta' dispożizzjonijiet tekniċi gross tan-negozju tal-

ħajja, inklużi d-dispożizzjonijiet tekniċi għall-assigurazzjoni marbuta mal-indiċi 

u marbua mal-unitajiet, tal-impriżi tal-assigurazzjoni u r-riassigurazzjoni 

rilevanti identifikati fil-Linja gwida 1. 

Linja gwida 3 – Kalkolu tas-Suq mhux tal-Ħajja 

1.14. L-awtoritajiet nazzjonali kompetenti għandhom jiżguraw li s-suq tal-

assigurazzjoni u r-riassigurazzjoni mhux tal-ħajja jiġi ddeterminat kull sena bl-

aggregazzjoni tal-ammont gross tal-premiums miktubin tan-negozju mhux tal-

ħajja tal-impriżi tal-assigurazzjoni u r-riassigurazzjoni rilevanti identifikati fil-

Linji gwida 1. 

Linja gwida 4 – Inklużjoni tan-negozju tal-impriżi tal-assigurazzjoni u r-

riassigurazzjoni b’sena finanzjarja differenti minn tmiem is-sena kalendarja 

fis-suq 

1.15. L-awtoritajiet nazzjonali kompetenti għandhom jiżguraw li meta impriża tal-

assigurazzjoni jew ir-riassigurazzjoni jkollha sena finanzjarja differenti mis-sena 

kalendarja, l-informazzjoni annwali l-aktar reċenti disponibbli tiġi kkunsidrata 

fil-kalkolu tas-suq mhux tal-ħajja jew tal-ħajja. 

Linja gwida 5 – Trattament ta’ impriżi tal-assigurazzjoni u r-riassigurazzjoni 

li jaqdu l-obbligi tal-assigurazzjoni kemm tal-ħajja kif ukoll mhux tal-ħajja 

1.16. L-awtoritajiet nazzjonali kompetenti għandhom jiżguraw li impriża tal-

assigurazzjoni jew tar-riassigurazzjoni li tinnegozja kemm fis-suq mhux tal-

ħajja kif ukoll fis-suq tal-ħajja ma tiġix eżentata jekk in-negozju tagħha jkun 'il 

fuq mil-livell limitu ta' 20% f'wieħed mill-ishma tas-suq. 

Linja gwida 6 – Informazzjoni li għandha tintuża biex jiġi ddeteriminat is-suq 

1.17. L-awtoritajiet nazzjonali kompetenti għandhom jikkunsidraw l-informazzjoni 

annwali l-aktar riċenti disponibbli mir-reġim tas-solvibbiltà li kien fis-seħħ qabel 

sa fejn ikun possibbli biex japplikaw il-Linji gwida 1 sa 5 fir-rigward tal-ewwel u 

t-tieni sena tal-applikazzjoni tad-Direttiva Solvibbiltà II. 

1.18. L-awtoritajiet nazzjonali kompetenti għandhom jikkunsidraw l-informazzjoni 

rrapportata fil-mudelli ta' rapportar kwantitattiv annwali S.05.01 u S.12.01 kif 

iddefinit fl-Istandard Tekniku ta' Implimentazzjoni dwar ir-Rapportar 

Superviżorju3 tat-tielet sena u s-snin ta' warajha wara l-applikazzjoni tad-

Direttiva Solvibbiltà II. 

Linja gwida 7 – Informazzjoni lill-impriżi 

1.19. L-awtoritajiet nazzjonali kompetenti għandhom jinfurmaw, f'perjodu ta' żmien 

raġonevoli, lill-impriżi tal-assigurazzjoni jew ir-riassigurazzjoni li jkunu ngħataw 

eżenzjoni mir-rapportar trimestrali jew ir-rapportar annwali ta' partita b'partita. 

Linja gwida 8 – Informazzjoni lill-impriżi li huma parti minn grupp 

1.20. L-awtoritajiet nazzjonali kompetenti għandhom jinfurmaw lill-impriżi tal-

assigurazzjoni jew ir-riassigurazzjoni li jkunu parti minn grupp bil-proċess, 

inkluż il-perjodu ta' żmien, biex juru għas-sodisfazzjon tal-awtorità superviżorja 

li r-rapportar trimestrali jew ir-rapportar fuq bażi ta' partita b'partita mhuwiex 

adegwat, minħabba n-natura, l-iskala u l-kumplessità tar-riskji inerenti għan-

negozju tal-grupp u b'kunsiderazzjoni tal-għan tal-istabbilità finanzjarja. 

Linja gwida 9- Konsultazzjoni mas-superviżur tal-grupp 

1.21. Meta jkunu qegħdin jivvalutaw it-talba għal eżenzjoni ta’ impriżi tal-

assigurazzjoni jew ir-riassigurazzjoni li jkunu parti minn grupp, l-awtoritajiet 

nazzjonali kompetenti għandhom jikkunsidraw l-opinjoni tas-superviżur tal-

grupp. 

  

                                       
3 Il-Karta ta' Konsultazzjoni għall-Istandard Tekniku ta' Implimentazzjoni għall-Preżentazzjoni tal-

informazzjoni, inklużi l-mudelli, tinsab hawn:  
  https://eiopa.europa.eu/Pages/Consultations/Public-consultation-on-the-Set-2-of-the-Solvency-II-

Implementing-Technical-Standards-(ITS)-and-Guidelines.aspx 

https://eiopa.europa.eu/Pages/Consultations/Public-consultation-on-the-Set-2-of-the-Solvency-II-Implementing-Technical-Standards-(ITS)-and-Guidelines.aspx
https://eiopa.europa.eu/Pages/Consultations/Public-consultation-on-the-Set-2-of-the-Solvency-II-Implementing-Technical-Standards-(ITS)-and-Guidelines.aspx

Regoli ta’ Konformità u ta’ Rappurtar  

1.22. Dan id-dokument fih Linji Gwida maħruġin skont l-Artikolu 16 tar-Regolament 

EIOPA. Skont l-Artikolu 16(3) tar-Regolament EIOPA, l-Awtoritajiet Kompetenti 

u l-istituzzjonijiet finanzjarji għandhom jagħmlu kull sforz sabiex jikkonformaw 

mal-linji gwida u r-rakkomandazzjonijiet.  

1.23. L-awtoritajiet kompetenti li jikkonformaw jew li beħsiebhom jikkonformaw ma’ 

dawn il-Linji Gwida għandhom jintegrawhom fil-qafas regolatorju jew 

superviżorju tagħhom b’mod xieraq.  

1.24. L-awtoritajiet kompetenti għandhom jikkonfermaw lill-EIOPA jekk 

jikkonformawx jew jekk humiex beħsiebhom jikkonformaw ma’ dawn il-Linji 

Gwida, b’raġunijiet għan-nuqqas ta’ konformità, fi żmien xahrejn wara l-ħruġ 

tal-verżjonijiet tradotti. 

1.25. Fin-nuqqas ta’ tweġiba sa din l-iskadenza, l-awtoritajiet kompetenti se jiġu 

kkunsidrati bħala mhux konformi mar-rappurtar u għandhom jiġu rrappurtati 

bħala tali.  

Dispożizzjoni Finali dwar ir-Reviżjonijiet  

1.26. Dawn il-Linji Gwida għandhom jiġu suġġetti għal reviżjoni mill-EIOPA. 

 


